
Erklærer med dette at klima- og miljøkrava er prisa inn i tilbodet og at 

gjennomføringa av anskaffinga skjer med at alle klima- og miljøkrav i ‘Del 1 

Konkurransebeskrivelsen’ punkt 5.3 blir innfridd. 

Miljøkrava skal dokumenterast ved innsending av FDV og være dokumentert i 

‘som bygd teikning’. 

1. Anleggsmaskiner og energibruk 

a. Elektrisk eller anna utsleppsfritt utstyr skal nyttast der dette er 

tilgjengeleg og eigna for oppgåva. 

b. Ikkje-elektriske anleggsmaskiner skal som minimum oppfylle 

utsleppskrav tilsvarande Steg V. 

c. Tomgangskøyring er ikkje tillaten, med unntak av det som er 

nødvendig av omsyn til tryggleik og drift. 

d. Fossilt drivstoff skal erstattast med berekraftig fornybart drivstoff 

der dette er teknisk mogleg og innanfor produsentkrav. 

2. Transport og logistikk 

a. Leverandøren skal planleggje massetransport og vareleveransar 

slik at transportomfang, tomkøyring og utslepp vert redusert. 

b. Massar skal, så langt det er forsvarleg og i samsvar med 

kvalitetskrav, hentast frå eller leverast til lokale/regionale mottak. 

c. Transport skal utførast med køyretøy som minst tilfredsstiller Euro 

VI, eller med nullutsleppskøyretøy der dette er tilgjengeleg og 

eigna. 

 

 

 

3. Massar og material 

a. Overskotsmassar skal nyttast om att i prosjektet eller leverast til 

godkjend ombruksformål der dette er praktisk og miljømessig 

forsvarleg. 

b. Leverandøren skal dokumentere opphav, mengd og disponering av 

massar. 

c. Material til flytekai, gangveg og tilhøyrande konstruksjonar skal 

veljast med vekt på levetid, reparerbarheit, ombruk og redusert 

vedlikehaldsbehov. 

d. Tropisk trevirke skal ikkje nyttast.  

4. Miljøplan og rapportering 

a. Før oppstart skal leverandøren levere ein miljøplan med oversikt 

over maskiner, drivstoff/energiberarar, transportopplegg, 

massedisponering og avfallshandtering. 

b. Leverandøren skal rapportere minimum månadleg på 

energibruk/drivstofforbruk, maskintimar, transport, massar og 

avvik frå miljøkrava. 

c. Oppdragsgjevar kan krevje dokumentasjon, til dømes maskinlister, 

drivstoffkvitteringar, transportloggar og mottakskvitteringar for 

massar og avfall. 

 


